
   Хĕнерĕ сив çумăр. Çилпе ĕнтĕркерĕм.

Хуллен эп пыратăп апостол-мĕн евĕр.

Христос çырăвне эп пĕр вĕçсĕр вулатăп,

Анчах Раççейре килĕшӳ çук пĕр татăк.



Хăш чух сиккипе те... Аран та шăватпăр.

Хăш чух хамăртан куççуль витĕр кулатпăр.

Çук тăнăçлăх пирĕн — ун айăпĕ хамăр.

Каллех илтĕнет ав: «Карета парсамăр!»



Каям инçерех эп. Карета парсамăр!

Чуна тăкăс халь суяран. Ан улталăр.

Мана тăрантарчĕç: ик пуç — ăмăрткайăк,

Çĕленĕ-калти те... Халь эп ăçта кайăп?



Çил те, пульлисем те — пурте Раççей çийĕн.

Сан мухмăр каллех е ĕçен айĕн-çийĕн.

Турри пĕлĕтрен пăхкалать — халь ун хурлăх:

Раççей ав вилет, вăл выртать çула урлă.



Хăçан эс, Раççейĕм, хăçан-ши вăранăн,

Хăçан чĕркуççи çийĕнчен эс тăрайăн?

Куратăн е çук — ав апостол каясшăн,

Ăна çумăр витнĕ. Ăнлан-ха, тархасшăн.

  